
Аннотация: Цивилизациянинг умумий белгилари қуйидагилардан иборат: шахарнинг 

пайдо бўлиши, давлатларнинг вужудга келиши, савдо-сотиқ, ишлаб чиқариш кучларининг 

ривожланиши, синфий муносабатларнинг ташкил топиши ва табақаланиш, ѐзув, пул-товар 

муносабатларининг шаклланиши, муомала, ахлок-одоб ва бошкалар. 

Калит сўзлар: Цивилизация, савдо-сотиқ, ишлаб чиқариш, дехқончилик, ғоя ва 

истиқлол мафкураси. 

Цивилизацияларни шаклига кура Шарқ ва Fapб цивилизациялари, христиан ва мусулмон 

цивилизациялари, ҳудудий ва жахон цивилизацияси кабиларга ажратиш мумкин. Шарқ 

цивилизацияси қуйидаги ўзига хос хусусиятларга эга: 

а) Шарқда барча дунѐвий, диний ва фалсафий таълимотлар табиатга эхтиѐткорлик билан 

муносабатда булиши, сабр- тоқатлиликни тарғиб эттан; б) одамлар орасида бағрикенглик, 

бирдамлик ва хамжихатлик рухи кучли бўлган; в) миллий кадрият ва анъаналар эъзозланган; г) 

катталар ва ота-онага хурмат билан қарашга алохида эътибор берилган. 

Ижтимоий тараққиѐтга цивилизациявий ѐндашиш хар бир халқ, мамлакат, минтақа 

тараққиѐтига ноѐб ва такрорланмас жараѐн сифатида қарашга асосланади. Ўзбекистан Шарқ 

цивилизацияси бағрида ривожланди. Тарихий манбаларда қайд этилганидек, Мовароуннахрда 

аста-секинлик билан шахарларнинг пайдо бўлиши, диний ва дунѐвий билимларнинг шаклланиб 

бориши, маърифий-маънавий соҳада илк қадамлар ташланганлиги бу ва шунга ўхшашлар 

цивилизациялашган хаѐтнинг таркиб топаѐтганлигидан далолат беради. Қадимги Туронда илк 

шаҳарлар мил.авв. 2 минг йилликда барпо этилган булиб, бошка цивилизациялардаги 

шаҳарлардан фарқ қилган. 

Масалан, Ўрта Осиѐдаги шаҳарлар полис, яъни шаҳар-давлат типидаги шаҳарлар эмас, балки 

диний-маъмурий марказлар вазифасини бажаришга мулжалланган эди. 

Цивилизациянинг мухим белгиларидан бири давлатларнинг пайдо бўлишидир. Қадимги Турон 

давлатлари Миср, Месопатамия, Хиндистон, Хитой, Юнонистон, Эрон ва бошка қулдорлик 

давлатларидан фарқ қилади. Бунинг асосий сабаби Марказий Осиѐ, хусусан Ўзбекистон 

худудида хеч қачон классик тарздаги қулдорлик тузуми тўлалигича ўрнатилмаган эди. 

Қуллардан уй ишларини бажариш, чорвони боқиш ва харбий ишларда фойдаланилган ва улар 

хеч қачон асосий ишлаб чикарувчи куч булган эмаслар. Давлатлар Ўрта Осиѐда йирик 

ирригацион тизимларни яратиш эхтиѐжи асосида ташкил топган. Файласуф Р.Мадиримов қайд 

қилганидек, “Ўрта Осиѐда пайдо булган цивилизациялар суғорма дехкончилик асосида пайдо 

бўлганлигини, йирик суғориш тизимларини барпо этиш эса факат давлатнинг қулидан 

келишини хисобга олиши”
2
 лозим. 

Дархақиқат, Ўзбекистонда давлатларнинг пайдо бўлиши бевосита бошқарув маданиятининг 

шаклланиши билан узвий боғликдир. Жамиятда табақаланишнинг юзага келиши 

цивилизациянинг асосий белгиларидан биридир. Ўзбекистонда хам бошқа жойларда бўлгани 

каби миллий тенгсизлик ва кишиларнинг табақаларга бўлиниши содир булган. Бу ерда асосан 

уруғчилик узоқ даврларгача сақланиб қолган. Бунинг сабаби йирик суғориш тизимларини бир 

оила ѐки гурух қўра олмаганлиги оқибатида уруғ ѐки қабила кучини жамлаш эхтиѐжи туғилган. 

Шунингдек, чорвани боқиш, яйловни ва ўзини бошқалардан химоя қилиш эхтиѐжи хам уруғ-

қабилачилик тартибларининг мустахкамланишига омил бўлиб хизмат қилган. 

Цивилизация тарихи ахборотни сақлаш ва тарқатиш воситаси бўлган ѐзув билан чамбарчас 

боғлик. Дастлабки ѐзувлар Миср ва Месопатамияда пайдо бўлган. Шунингдек, Ўзбекистонда 

хам ѐзувлар пайдо бўлганлиги хакида айрим далиллар мавжуд. Масалан, С.П.Толстов ўзининг 

“Қадимги Хоразм” асарида Ўзбекистонда Эрон Ахмонийлари хуқмронлигига қадар хам 

қандайдир ѐзувлар бўлганлиги тахмин қилади. Мил.авв. V-III асрларда Ўрта Осиѐда Оромий 

ѐзуви асосида Хоразм, Суғд, Бактрия ѐзувлари пайдо бўлган ва араб истилоларигача мавжуд 

булган. 

Ўрта Осиѐда пайдо бўлган цивилизациялар бевосита узига хос табиий ландшафт (жойлашиш) 

таъсирида ўзига хосликка эга булган. Дехқончилик билан шугулланувчи Хоразмликлар, 

Суғдликлар, Бақтрияликлар ва кучманчи чорвачилик билан шугулланувчи сақлар, массагетлар 

яратган ўзига хос маданий қадриятларнинг аралашиб кетиши оқибатида бир қатлам вужудга 

келган. Ана шу ландшафтдан келиб чиққан холда уй жой қуришдаги, кийим- кечакдаги, озиқ-

овқатдаги, урф-одатлардаги ўзига хослик шаклланган. Бундай ижтимоий-маданий хаѐтнинг 

Ўзбекистон худудида шаклланиши ва ривожланиши давлатни келтириб чиқариши оқибатида 

фуқаролик жамияти сари ташланган дастлабки қадам булди. Чунки фуқароларнинг ўз уюшма ва 

таълимотлари воситасида давлатни бошқаришда иштирок этиш имконияти туғилди. 

Ўзбекистондаги турли халқлар ва миллатларнинг умумий ғоя ва истиқлол мафкураси атрофида 

бирлашиши нихоятда катта ахамият касб этади ва Ўзбекистоннинг жахон цивилизацияси томон 

ривожланишда мухим омил булиб хизмат қилади. Миллийлик, умуминсонийлик ғояларини 

уйғунлаштириш ва янада такомиллаштириш муайян халқларга тегишли маданиятнинг узига 

хослигини сақлайди. 

Умуминсоний қадриятлар инсонни эъзозлаш, хаѐтни севиш, бурч, садоқат, аждодларга хурмат, 

ватанпарварлик, адолат, маърифатпарварлик, тинчлик, тотувлик, дустлик, хамкорлик сингари 

фазилатларни ифода этади. Шу билан биргаликда маданият ва цивилизациянинг асосий 

тамойиллари шуни такозо қиладики, кишилик жамияти тараккиѐти цивилизацияси жараѐнида 

кишиларнинг қадрият сифатида қонунларга амал килиши, хамма фуқароларнинг қонунларни 

билиш сохасидаги саводхонлиги юксалиб борса, инсоният маънавий камолоти, равнақи 

омилларидан хисобланади. “Шу нуктаи назардан қараганда, - деб таъкидлайди Юртбошимиз 

И.А.Каримов, - инсон хуқуқлари сохасида миллий харақат дастурини ишлаб чиқиш долзарб 

ахамиятга эга. Ушбу дастур энг аввало, хуқуқни мухофаза қилиш ва назорат органлари 

томонидан инсон хуқуқ ва эркинликларининг химоя қилинишини таъминлаш, жамиятда инсон 

хуқуқлари буйича маданиятни шакллантириш ва шу каби бошқа сохаларга оид қонунларга риоя 

этилиши устидан жамоатчилик мониторингини олиб боришга қаратилган чора-тадбирларни 

ўзида мужассам этиши керак”. 

